
КОМИ РЕСПУБЛИКАЛӦН ОЛАНПАС
«Коми Республика мутасын алкоголя прӧдукция торйӧн вузалӧм вылӧ содтӧд дзескӧдӧмъяс индӧм йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн 


2015 вося лӧддза-номъя тӧлысь 11 лунӧ

1 статья. Пыртны «Коми Республика мутасын алкоголя прӧдукция торйӧн вузалӧм вылӧ содтӧд дзескӧдӧмъяс индӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 34 №, 793 ст.; 71 №, 1848 ст.; 2013, 11 №, 225 ст.; 16 №, 318 ст.; 37 №, 691 ст.; 2014, 13 №, 190 ст.) татшӧм вежсьӧмъяс:
1. 1 статья гижны тадзи:
«1 статья. Коми Республика мутасын оз позь торйӧн вузавны алкоголя прӧдукция: 

1) 22.00 чассянь 8.00 часӧдз;

2) татшӧм лунъясӧ: Выль велӧдчан во (кӧч тӧлысь 1 лун), Челядьӧс доръян войтыркостса лун (лӧддза-номъя тӧлысь 1 лун), Том йӧзлӧн лун (лӧддза-номъя тӧлысь 27 лун), а сідзжӧ Том йӧзлӧн лун бӧрын мунысь матысса шойччан лунъяс (субӧта, вежалун), Семья, ӧта-мӧдӧс радейтӧм да ӧта-мӧдлы эскӧм лун (сора тӧлысь 8 лун). 
Сэк, кор Выль велӧдчан во (кӧч тӧлысь 1 лун) воӧ вежалун вылӧ, оз позь торйӧн вузавны алкоголя прӧдукция Выль велӧдчан во бӧрын мунысь уджалан лунӧ;

3) рекреационнӧй тӧдчанлуна зонаясын (карса вӧръяс да садъяс, скверъяс, паркъяс, прудъяс, тыяс, ва видзанінъяс, гожйӧдчанін-купайтчанін мутасъяс инын, мукӧд мутасын, кутшӧмъясӧс индӧма да кутшӧмъясӧн вӧдитчӧны  шойччӧм, туризм, спорт да физкультураӧн занимайтчӧм вылӧ)
Алкоголя прӧдукция торйӧн вузалӧм вылӧ тайӧ статьяын медводдза юкӧнлӧн 1-3 пунктъясын индӧм содтӧд дзескӧдӧмъяс оз паськавны организацияясӧн алкоголя прӧдукция торйӧн вузалӧм вылӧ да асшӧр уджалысьясӧн сур да сур сяма юанторъяс, сидро, пуаре, медовуха торйӧн вузалӧм вылӧ сэк, кор татшӧм организацияяс да асшӧр уджалысьяс сетӧны йӧзӧс ӧтув вердӧм серти услугаяс.

Оз позь торйӧн вузавны алкоголя прӧдукциясӧ 22.00 чассянь 8.00 часӧдз:

1) уна патераа олан керкаяслӧн овтӧм жыръясын — организацияясӧн алкоголя прӧдукция торйӧн вузалӧм да асшӧр уджалысьясӧн сур да сур сяма юанторъяс, сидро, пуаре, медовуха торйӧн вузалӧм дырйи сэк, кор татшӧм организацияяс да асшӧр уджалысьяс сетӧны йӧзӧс ӧтув вердӧм серти услугаяс;

2) абу стационарнӧй вузасян объектъясын — организацияясӧн дась прӧдукция ыдждалӧн 16,5 прӧчентысь абу унджык этилӧвӧй спирта алкоголя прӧдукция торйӧн вузалӧм да асшӧр уджалысьясӧн сур да сур сяма юанторъяс, сидро, пуаре, медовуха торйӧн вузалӧм дырйи сэк, кор татшӧм организацияяс да асшӧр уджалысьяс сетӧны йӧзӧс ӧтув вердӧм серти услугаяс.

Тайӧ статьяын коймӧд юкӧнлӧн 1 да 2 пунктъяса положениеяс оз паськавны «ресторан», «бар», «кафе» нога йӧзӧс ӧтув вердан предприятиеясӧн алкоголя прӧдукция торйӧн вузалӧм вылӧ «Йӧзӧс ӧтув вердӧм серти услугаяс. Йӧзӧс ӧтув вердан предприятиеяслӧн классификация» Россия Федерацияса ГОСТ Р 50762-2007 национальнӧй стандарт серти. 

2. 11 статья гижны тадзи:
«11 статья. Коми Республика мутасын оз позь торйӧн вузавны дась прӧдукция ыдждалӧн 1,2 прӧчентсянь 9 прӧчентӧдз этилӧвӧй спирта алкоголя прӧдукция, «Этилӧвӧй спирт, алкоголя да спирта прӧдукция лэдзӧмӧн да вузалӧмӧн канмусянь веськӧдлӧм йылысь да алкоголя прӧдукция видзӧмсӧ (юӧмсӧ) дзескӧдӧм йылысь» Федеральнӧй оланпаслӧн 2 статьяса  11, 122 – 126, 131 да 132 пунктувъясын индӧм алкоголя прӧдукция кындзи.

Тайӧ статьялӧн медводдза юкӧнын индӧм алкоголя прӧдукция торйӧн вузалӧмысь ӧлӧдӧмыс оз паськав организацияясӧн да асшӧр уджалысьясӧн тайӧ прӧдукциясӧ торйӧн вузалӧм вылӧ сэк, кор татшӧм организацияясыс да асшӧр уджалысьясыс сетӧны йӧзӧс ӧтув вердӧм серти услугаяс.». 
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын, положениеяс кындзи, кутшӧмъяс вылӧ тайӧ статьяын индӧма налӧн вынсялан мӧд кадколастъяс.

Тайӧ Оланпасын 1 статьялӧн 1 пунктса кӧкъямысӧд — дас ӧтиӧд абзацъяс вынсялӧны сійӧс официальнӧя йӧзӧдӧмсянь комын лун кольӧм бӧрын. 

Тайӧ Оланпаслӧн 1 статьяса 2 пункт вынсялӧ 2015 вося сора тӧлысь 1 лунсянь.

Коми Республикаса Юралысь 



          В.М. Гайзер

Сыктывкар

2015 вося лӧддза-номъя тӧлысь 22 лун

40-РЗ №

Матвеева Л. - 3821 пас.
